
	Programa ng Tulong sa Personal na Kahirapan – pangkalahatang impormasyon 

	Mga emergency relief (ayudang pang-emergency) na bayad at tulong na pang-emergency sa muling pagtatatag 
Filipino


[bookmark: _ma99nbe1zb2c]Suporta sa pananalapi sa isang malubhang emergency
Ang isang malubhang emergency ay maaaring:
· bushfire
· baha
· bagyo
· lindol. 
Ang ganitong mga emergency ay maaaring magdulot ng pinsala sa mga:
· bahay
· gusali
· kalsada 
· puno.
Kung may mangyaring malubhang emergency sa inyong lugar, maaari kang bigyan ng pera ng Pamahalaan ng Victoria para matulungan ka. Hindi mo kailangang ibalik ang perang ito.
Mayroong dalawang uri ng bayad:
1. Emergency relief na bayad
2. Tulong na pang-emergency sa muling pagtatatag.
Emergency relief na bayad
Maaari mong makuha ang bayad na ito kung mayroon nito.
Ang emergency relief na bayad ay makakatulong sa iyo na mabayaran ang mga bagay na pinakakailangan mo, kabilang ang:
· pagkain
· pananamit
· gamot 
· tirahan. 
Ang mga emergency relief na bayad ay batay sa itinakdang halaga para sa bawat miyembro ng iyong sambahayan.
Ang bayad ay hindi kinakalkula batay sa kinikita mo.
Sino ang maaaring makakuha ng emergency relief na bayad
Maaari kang mag-aplay para sa bayad na ito kung: 
· ang iyong bahay ay naapektuhan ng isang malubhang emergency
· kinailangan mong umalis sa iyong bahay, o hindi ka makabalik sa iyong bahay dahil sa isang malubhang emergency
· kailangan mo ng pera upang bumili ng mga bagay tulad ng pagkain o tirahan.
Pag-aplay para sa emergency relief na bayad
Kailangan mong mag-aplay para sa bayad. Titingnan ng Department of Families, Fairness and Housing (Kagarawan ng mga Pamilya, Katarungan at Pabahay) ang iyong aplikasyon. Ipapaalam nila sa iyo kung kwalipikado ka para sa bayad.
Depende sa emergency, maaaring may ilang iba't ibang paraan ng pag-aplay para sa emergency relief na bayad.
Nang personal
Maaari mong tingnan kung mayroong bukas na Emergency Relief Centre na malapit sa inyo sa www.emergency.vic.gov.au/relief. Kung mayroon, puwede kang pumunta doon nang personal. Magdala ng ID kung maaari, tulad ng:
· lisensya sa pagmamaneho
· Medicare card
· sulat o bayarin sa kuryente na nagpapakita ng iyong address.
Pagdating mo, may makikipag-usap sa iyo mula sa Pamahalaan ng Victoria upang malaman kung kwalipikado ka. Kung oo, tutulungan ka nilang mag-aplay para sa emergency relief na bayad.
Sa online
Minsan, maaari kang mag-aplay para sa emergency relief sa online. Para sa mga tagubilin, tingnan ang: www.emergency.vic.gov.au/relief
Tulong na pang-emergency para sa muling pagtatatag
Maaari mong makuha ang bayad na ito, kung mayroon nito, kung ikaw ay:
· walang gaanong pera para kumpunihin ang iyong bahay na nasira ng isang malubhang emergency
· walang insurance sa gusali o mga nilalaman
· hindi makauwi dahil napinsala o nasira ang bahay
· hindi makapunta sa iyong bahay nang higit sa 7 araw dahil sa isang malubhang emergency.
Halaga ng bayad
Ang halaga ng perang matatanggap mo ay depende sa mga bagay tulad ng:
· bilang ng tao na nakatira sa iyong bahay
· kung gaano kalaki ang nasira sa bahay mo
· kung magkano ang kinikita mo.
Maaari mong gamitin ang perang ito para sa:
· paglilinis ng iyong bahay habang nakatira ka sa ibang lugar
· pagkumpuni sa iyong bahay
· muling pagtatayo ng iyong bahay
· pagpapalit ng mga nasirang nilalaman.
Paano mag-aplay
Para sa impormasyon kung paano mag-aplay para sa bayad na ito:
· tawagan ang hotline ng VicEmergency sa 1800 226 226 (pindutin ang 9 para sa interpreter)
· bisitahin ang www.emergency.vic.gov.au/relief.
Maaari ring makipag-usap sa iyo ang isang tauhan mula sa Department of Families, Fairness and Housing tungkol sa pag-aplay para sa bayad sa muling pagtatatag. Matutulungan ka niya sa pag-aplay.
Kailangan mong magpakita sa amin ng ilang dokumento bilang bahagi ng iyong aplikasyon. Kailangan mong magpakita ng patunay ng:
· pagkakakilanlan, halimbawa, lisensya sa pagmamaneho o pasaporte
· kinikita, halimbawa, isang payslip o buod ng pagbabayad ng Centrelink
· katayuan ng insurance, halimbawa, isang dokumento mula sa iyong kumpanya ng insurance
· epekto sa iyong bahay, halimbawa, mga larawan ng mga pinsala o mga presyo para sa mga pagkumpuni.
Karagdagang tulong at suporta
Matutulungan ka ng Pamahalaan ng Victoria at ng inyong lokal na konseho na makahanap ng iba pang mga serbisyo ng tulong at pagbangon. 
Kung kailangan mo ng tulong, mangyaring tawagan ang VicEmergency hotline sa 1800 226 226. Pindutin ang 9 para sa interpreter.
Makakahanap ka ng impormasyon tungkol sa tulong at pagbangon sa www.emergency.vic.gov.au/relief. Maaari mo ring tingnan ang website at mga social media page ng inyong lokal na konseho.
Impormasyon sa Programa ng Tulong sa Personal na Kahirapan
Para sa karagdagang impormasyon tungkol sa Programa ng Tulong sa Personal na Kahirapan, bisitahin ang www.services.dffh.vic.gov.au/personal-hardship-assistance-program
Mga pangunahing contact
Konseho:
· Hanapin ang inyong lokal na konseho sa www.vic.gov.au/know-your-council 
VicEmergency:
· Tawagan ang hotline sa 1800 226 226
· Bisitahin ang website sa www.emergency.vic.gov.au 
Mga serbisyo para sa karahasan sa pamilya:
· Tawagan ang Safe Steps Family Violence Response Centre sa 1800 015 188
	Para matanggap ang dokumentong ito sa ibang format, mag-email sa Emergency Management Branch <emb@dffh.vic.gov.au>.
Awtorisado at inilathala ng Pamahalaang Victoria, 1 Treasury Place, Melbourne.
© Estado ng Victoria, Australia, Department of Families, Fairness and Housing, Nobyembre 2023.

Makukuha sa Personal Hardship Assistance Program (dffh.vic.gov.au) <https://services.dffh.vic.gov.au/personal-hardship-assistance-program>



OFFICIAL
OFFICIAL

image2.png




image1.png
°R|A Families,

State Fairness :
Government and Housing





